
GJYKATA E SHKALLËS SË PARË 

TË JURIDIKSIONIT TË PËRGJITHSHËM TIRANË

ZYRA PËR MARRËDHËNIET ME PUBLIKUN DHE MEDIAN

ME  DEPUTETË TË KUVENDIT TË SHQIPËRISË,

ANËTARË TË “KOMISIONI PËR NISMAT QYTETARE, BASHKËPUNIMIN DHE MBIKËQYRJEN INSTITUCIONALE”

Sot, zv/kryetari i Gjykatës së Shkallës së Parë të Juridiksionit të Përgjithshëm Tiranë z.Gerd Hoxha, priti në një takim dy deputetë të Kuvendit të Shqipërisë, anetarë të “Komisioni për Nismat Qytetare, Bashkëpunimin dhe Mbikëqyrjen Institucionale”, z. Erion Malaj dhe z.Bledi Çomo. Qëllimi i kësaj vizite, e cila është e para në llojin e saj, në dekada, ishte njohja në terren me problematikat që shqetësojnë sot sistemin gjyqësor dhe vecanërisht Gjykatën e Shkallës së Parë të Juridiksionit të Përgjithshëm Tiranë. Takimi i cili zgjati për më shumë se 60 minuta, u fokusua në cështje të ndryshme, që kanë të bëjnë me sistemin e drejtësisë, përmirësimin e legjislacionit që rregullojnë funksionimin e organeve të drejtësisë, ligjeve materiale e proceduriale, si dhe nevojën për rishikimin dhe përmirësimin e reformes së domosdoshme, që pësoi sistemi i drejtësisë. Por, interesin më të madh dhe vëmëndjen më të shtuar, të nderuarit deputetë të pranishëm, e treguan në lidhje me kushtet e sigurisë në gjykata, kushtet e punës së gjyqtarëve dhe personelit administrativ, gjëndjes së arkivave, backlogut, nevojës urgjente për godinë të re, apo rregullimin/shtimin e ambjenteve të punës, nevojën urgjente për shtim të personelit, vecanërisht me ndihmesa ligjore. Pas informimit të hollësishëm të situatës nga zv/kryetari dhe kancelari, deputetët u njohën nga afër me ambjentet e Gjykatës: zyrat e gjyqtarëve, sallat e gjyqeve, zyrat e administratës, arkivën, etj. Gjatë kësaj vizite, ata patën mundësinë të takojnë nga afër personelin administrativ të gjykatës, nga të cilët dëgjuan pa filtra, për vështirësitë e përditshme në punë, ngarkesën e jashtëzakonshme, nevojën urgjente për godinë të re apo ambjente pune dinjitoze, të cilat nuk kanë ulur përkushtimin për t’i shërbyer publikut në kohë dhe me cilësi. Në përfundim të vizitës, deputetët, shprehen gatishmërinë tyre për të përcjellë në Komision, në një kohë sa më të shpejtë, të gjithë informacionin që morën në Gjykatë, duke na siguruar për angazhimin e tyre maksimal, për përmirësimin e gjendjes aktuale në sistemin gjyqësor në përgjithësi, e në Gjykatën e Shkallës së Parë të Juridiksionit të Përgjithshëm Tiranë në vecanti, si një premisë thelbësore për arritjen dhe konsolidimin e objektivave kryesore: “dhënien e një drejtësie të shpejtë e me cilësi dhe rritjen e besimit të publikut tek drejtësia. Duke i falenderuar publikisht z.Erion Malaj e z.Bledi Çomo dhe të gjithë anëtarët e “Komisionit për Nismat Qytetare, Bashkëpunimin dhe Mbikëqyrjen Institucionale” për angazhimin e tyre në drejtim të përmirësimit të sistemit të drejtësisë në vend, trupa gjyqësore dhe stafi administrativ i Gjykatës së Shkallës së Parë të Juridiksionit të Përgjithshëm Tiranë, i siguron deputetet e pranishëm dhe gjithë publikun se përkushtimi i tyre, për të dhënë shërbime e drejtësi cilësore në një kohë sa më të shpejtë,  mbetet prioriteti maksimal.

